
Ptasan dqras snaw balay

Kana ka seejiq tnpusu Taywan ga, ida nigan gygaya dha nanaq kana.
Manu ka Seejiq balay o nigan ka gaya ptasan dqras ksun, asi ka ptasan dqras
kika hici do maa seejiq balay da.

Kiya ka kiya ni ptasan dqras dsnaw ni dqrijil ksun o ida ini ktna ka
pusu bi nuda dha seangal dha ptasan dqras wah! Dqrijil o asi ka mkla
tminun, kika tduwa ptasan dqras. Dsnaw o asi ka mnangal tunux pais ni
mkla musa Imiqu, kika tduwa ptasan dqras.

Quri saw ptasan dqras snaw Seejiq balay ksun ga, msa ka kari rdrudan
alang “ Rudan seuxal o asi ka mnangal tunux pais, asi ka mkla musa
Imiqu, kika tduwa ptasan dqras.” Ida gygaya rudan sbiyaw ka mangal
tunux pais. Ana nanaq sbiyaw, ana nanaq sayang o ini ksi naqih ni malu ka
uuda nii, yaasa pusu bi gaya Seejiq sbiyaw ka nii.

Babaw dxgal Taywan o niqan egu knklgan seejiq, ida msppais balay ka
dhiya sbiyaw. Mniq ddgiyaq siida o yasa ini pkkla, ida nigan nanaq ayus
dha, ini khmuc musa mrmux nniqgan dha. Kiya ni rudan sbiyaw ga nasi
knhmuc musa mrmux nniqan dha do asi ngali tunux. Pusu dha balay o gaga

qmlahang nnigan dha, gmlahang ndxgal dha, qmlahang kana ka gqnpahan,

ddupan, ddgiyaq, gqghuni, eyeyayung ni eyeayug... dnii, ida dha qlhangun
balay kana wah! Ini saw sayang pqqita balay, pkkla ni msblaiq balay kana
ka seejiq babaw dxgal Taywan da.

Manu ka knxalan sayang do, ungac gaya mangal tunux da, iyux nanaq
pkkla Igian sayang quri saw kndusan rudan sbiyaw, iyux pkkla saw manu bi
brihan na seuxal ka gaya mangal tunux sbiyaw. Yasa Seejiq ta Balay ka ita.

Kingal duri o asi ka mkla musa Imiqu, kika tduwa ptasan ka dqras
snaw. Sbiyaw o mniq ddgiyaq ungac saan marig uqun, asi ka smtama dsnaw
musa Imiqu mangal smsamac, kika nigan uqun ka tnsapah, kika tduwa
mlutuc ka knudus ksun. Musa Imiqu asi ka niqan pahung, asi ka mdrumuc
balay, asi ka mgaya uri, kika mangal bi nsaan dha Imiqu.

Kiya ni ptasan dqras ksun o ida nigan dha ka pusu na balay. Tgkingal o
ida gaya bi rudan Seejiq sbiyaw ka nii, kiya ka pgkla sjiqun “manu balay ka
pnskraya na Seejiq balay hug?” Tgdha o maa tghdu bi kingal seejiq dni maa
risaw balay da, kika tduwa mangal grijil dni tduwa phiyug nanaq kingal

tnsapah da, plutuc knudus seejiq ksun.

